
Caiseal na dTuath

Tuath an t-ainm a bhi ar thaillte an fhine sa

cheantar. Is 6 Thuatha Dé Danann a thagann an
t-ainm seo, dream réamh-Cheilteach a bhi in
Eireann fad6. Bhi 150 tuatha sa tir, agus caithfidh
gur seo ceanndras cheann amhdin acu.

Tégadh Caislean na dTuath mar dhin n6 sui ag
Clanna Suibhne sa 16u aois. Is é seo an priomh
chaislean a bhi acu. Ta balla-babhun thart ar an tar
larnach sa chaisledn agus amharcann sé amach ar
an fharraige ar thri thaobh. Mar go bhfuil Caislean
na dTuath ar cheann de na dunfoirt is laidre i nDun
na nGall, ta pairt larnach aige i stair na hEireann.
Ta cosulachtai idir an chaisléan agus na
Tair-Thithe in Alban. Is ceann de na caisléain is
fearr caomhnaithe in iar-thuaisceart na hEireann €.

Ba ¢ Maolmhuire an Bhata Bhui an taoiseach

Rinneadh

deireanach 1 dTuath agus Ros Goill.
taoiseach de 1 1596. Throid s¢ ar an da thaobh sa
chogadh idir na hEireannaigh agus na Sasanaigh.
D’aistrigh sé a dhilseacht cupla uvair i rith na

tréimhse seo. Chuaigh s¢ go Cionn tSaile le
hAodh Rua O Doénaill i 1601. Ach throid sé do na
Sasanaigh i gcoinne Chahir U7 Dochartaigh 1 1608
(nuair a bhi Cahir bunaithe sa chaislean).

Bhunaigh Cahir O Dochartaigh a cheannaras anseo
sula ndearna s¢ ionsai ar chathair Dhoire sa bhliain
1608. Fuair Clann Mhic Suibhne an caislean ar ais
1 1641 agus thainig Eoghan Rua O Néill 1 dtir ag
Caislean na dTuath nuair a d'thill sé 6n Eoraip
chun a bheith ina cheannfort ar Eiri Amach na
bliana 1641.

I ndiaidh athghairm Charles II i 1660, ghlac na
Sasanaigh seilbh ar an chaisléan go dti na 16901,
nuair a fuair Clann Mhic Suibhne seilbh aris air.
Rinneadh athchoirit ar an chaisléan thart fa 1800
agus bhi daoine ina gconai ann go dti go luath sa
20u aois. Ta sé faoi chiram Oifig na nOibreacha
Poibli (OPW) anois.

An Reilig ag Caisledn na dTuath

On 140 go dti an 160 aois adhlacadh muintir Mhic
Suibhne sa reilig i nGartan in aice le hait bhreithe
Cholmcille.  Ach nuair a téogadh an caisléan
thosaigh siad ag cur a muintire sa reilig anseo. Ta
leac speisialta anseo do mhuintir Chlann Suibhne a
adhlacadh anseo.

Fiu nuair a ghabh na Sasanaigh an caisléan agus
taillte na n-Eireannach nior chur siad cosc orthu a
muintir a chur sa reilig.

Rinne inéir an chaisledin sna 18301, an Caeptaen
Hart, an leac a chur isteach i mballa na reilige chun
¢ a chosaint. Is é Eoghan Rua Mac Suibhne an
duine deireanach de Chlann Suibhne a cuireadh sa
reilig go luath sna 1850i. O shin i leith adhlacadh
1ad 1 nGartan.

Cormac Mac Ualghairg

An Reilig ag Caislean na dTuath

Pa clanna eile 1 5Ceann na learzaroh.

INa Kellers.

,,,,,

Teach Keller (Teach an Chef)

Ba as an Eilbhéis do Louis Keller agus thdinig
sé anseo le dhul ag obair in Ostlann Ros na
Binne sna daichidi. Hilda May ab ainm don
bhean agus ba Sasanach a bhi inti. Bhi beirt
clainne acu, Hilary agus Margaret. Ta Hilary
posta fa cheantar Bhun Cranncha ach nil
moran eolais againn faoi Mhargaret. Ba na
Kellers a thog an teach sin a bhfuil Rory O
Gallchoir ina chonai ann anois. St. Etna an

t-ainm a bhi acu ar an teach agus ta stil agus
cosulacht na hEilbhéise ar an dearadh. Teach
an Chef a thugtai ar an teach seo sa tseanam
agus leoga chluinfed daoine ag tabhairt an
t-ainm sin air corruair go foill, no bfhéidir iad
ag caint faoi choirnéal ti Chef.

Daoine priobhdideacha a bhi iontu agus

Ag togdil an ti sa bhliain 1950.

choinnigh siad acu féin cuid mhor. Ba ghnadch
le Hilda May turasoiri a choinnedil agus tae
beag a dhéanamh do thurasoiri chomh maith.
Ba ghnach [éi fosta a bheith ag déanamh babog

do charthanachtai. I ndiaidh doibh tréimhse a
chaitheamh anseo d’imigh siad go dti an Aifric
Theas ag tus na gcaogadai ach ni raibh siad
ansin ach cupla bliain nuair a phill siad ar ais
ar na Dunaibh.

Dhiol Louis an teach le clann Ui Ghallchoir
(Mici Ned Ruaidhri) i 1971 agus chuaigh se
féin agus Hilda May a chonai i gcarbhadn ar
thaobh na scoile do theach Rory go dti go
bhfuair seisean bas i mi Marta 1977. D ’fhag
sise an carbhan agus chuaigh si anonn go Bun
Cranncha chuig a mac Hillary agus ba ansin a
fuair si bas i mi na Bealtaine 1988.
k ok ok ok

Ceach Cheann na Leargaioh.

Ba é an ministir Edward Clarke on tSrath Ban,
fear a bhi ina shéiplineach leis an Chabhlach
Rioga (Royal Navy) a thog an teach brea seo
fan bhliain 1912. Fuair a bhean chéile agus a
inion Rachel Dill L’amie an teach le
hoidhreacht nuair a fuair an ministir bas sa
bhliain 1916. Cheannaigh Caitlin  Nic
Lochlainn (Citi Bhill) as Dun Dubhdin an teach
0 Bhean Dill L’amie sa bhliain 1951 ach ni
dheachaigh si a chonai ann. Ligeadh an teach
amach ar cios ar feadh tréimhsi ansin sular di-
oladh é leis an Chaptaen Wilshere sa bhliain
1957. Rinne an Captaen coiriu ar an teach
agus chuir sé sineadh leis agus chaith sé féin
agus a bhean Rosemary traidhfil blianta ina
gconal ansin. Bhi beirt mhac acu, Paidi a bhi
ar Choldiste i mBaile Atha Cliath agus Bill a
bhi ina chonai sna Stait Aontaithe. Bhi saol an
mhadaidh bhdin ag an lanuin seo. Bhi daoine
fostaithe acu sa teach i gconai;, bhi cailin a
raibh Caitlin Nic Aodha uirthi leo nuair a
thdinig siad anseo agus lena chois sin bhi cupla
duine on  cheantar  fostaithe acu go
Violet Nic Giolla

lanaimseartha mar a bhi,

)

Paidi Wilshere, i/iolet Nic Giolla Shionnaigh agus
Nora Nic Fhionnghaile

Shionnaigh, Néra Nic Fhionnghaile, agus Aine
Nic Fhionnghaile.
Phos Caitlin fear as Carraig Airt darbh ainm

Pddraig O Buaidhe, mac ‘Johnny an Ghréasal’

agus chuaigh a chénai i dTiobrdid Arainn, dit a
bhfuil siad go foill.

D’imigh an Captaen agus a bhean go Bermuda
ar feadh cupla bliain agus ina dhiaidh sin
thainig siad ar ais agus rinne siad conai ar
Oiledn Mhanainn, dit a bhfuair Rosemary bds i

Meitheamh na bliana 1964. Ach bhi a croi

anseo i Ros Goill agus cuireadh i sa reilig in
aice le hEaglais na hEireann i gCarraig Airt.
Td a mac Paidi ina chénat i mBaile Atha Cliath
go foill.

Cheannaigh Margaret Dunn as Contae an Duin
an teach sa bhliain 1968 mar theach saoire
agus thagadh si féin, a fear céile Tom, agus an
chlann anseo go rialta ar laethanta saoire agus
deiri seachtaine. Daoine cairdiula,
cuideachtula a bhi iontu agus ba charachtar a

Teach Cheann na Leargaidh

bhi in Tom é féin a bhain greann as an tsaol. Ni
raibh a dhath arbh fhearr leis a dhéanamh na a
dhul amach ag iascaireacht ina bhad bheag ar
an Mhaol Ruaidh.

Dhiol siad an teach sa bhliain 1987 tamall i
ndiaidh do Tom bas a fhail. Ba é Aodh Mac
Giolla Bhride (Hughie Hughie Og) as na
Dunaibh a cheannaigh an teach agus ta sé féin
agus a bhean chéile Heather ag togail a gclann
ann anois. Is deas an rud é go bhfuil an teach
bred seo in usaid anois ag teaghlach de
bhunadh na hdite.

Ceach Mhic Srolla Shionnaigh.

Thuas os cionn na gcottages i gCeann na
Leargaidh bhi teach Mhic Giolla Shionnaigh no
teach Isaac mar ab fhearr aithne air. Ba sa
teach seo sa bhliain 1886 a rugadh James Mac
Giolla Shionnaigh no James Isaac mar a
tugadh air. Ochtar ar fad a bhi sa chlann agus
ba James an duine ba shine acu. Ar an mhuin-
tir eile bhi William, John, Isaac, Annie, Cathe-
rine, Margaret, agus Mary. D’imigh an  t-
iomlan acu go Meiricea ach amhdain James, a
d’fhan sa bhaile leis an fheirm a redchtdil.

Posadh James agus Citi, inion le Alec (Elec)

Clann Mhzc Glolla Shlonnalgh cead blzazn 0 shm

Mac Giolla Shionnaigh as Miobhaigh — loch-
tarach. Ba fhiodoir a bhi in Alec agus bhi och-
tar eile sa chlann comh maith le Citi - Andy,
Alec, Robert, agus Thomas a chuaigh go Me-
iricea, Willie a chur faoi i Sasana, Letitia a fu-
air bas ina hoige agus David agus Maggie a
bhi sa bhaile i Miobhaigh fochtarach.

Is fiu a lua gur rugadh mathair Chiti, bean a
mzbh Mary Moore uirthi sna tithe a bhi ar
Mhalaigh an Fhraoigh
agus a cludaiodh i ngai-
neamh le linn  na
stoirmeacha gainimhe sa
naou aois déag. Bhi si
tuairim is deich mbliana
d’aois nuair a tharla seo
agus ansin d’aistrigh an
teaghlach suas go Tir
Leathan agus bhi siad ina
gconal sa teach sin a
bhfuil Paidi Cullen agus a
theaghlach ina gconai
ann anois.

Mary Moore

Chaith James Isaac a shaol ag dul den
fheirmeoireacht agus bhi feirm bhrea aige an-
sin i gCeann na Lear-
gaidh. Bhi dhd chapall
aige i dtolamh agus lena
chois sin bhi carr cli-
athanach aige agus ba
\ ghnach leis daoine a bhi-
“ odh ag imeacht ar an
traein a thabhairt go dti
an staisiun traenach ar
Jdan Craoslach. Nuair a
hathbhunaiodh an
8 1Seirbhis Tarrthdla
Costa sa cheantar sa
bhliain 1924 ba James a bhi ina bhun. Ach sa
bhliain 1937 fuair James bas gan é ach
leathchéad bliain d’aois.

Chuir mé féin aithne mhaith ar an teach seo
agus mé ag éirigh anios sna caogaidi agus i
dtus na seascaidi mar gur chaith mé bunus mo

James Isaac

\ s <

Den Mhaire, seanChiti agus Willie Mac Garbheith

chuid ama idir é agus cearta Mhic Gairbhe.

Ceathrar a bhi ina gconai i dteach Mhic Giolla
Shionnaigh san am sin; seanChiti, a hinion
Cassie agus Violet inion le Cassie. Bhi Den
Mac Laifeartaigh né Den Mhdaire mar ab fhearr
aithne air ina chonai sa teach fosta. Chuaigh
Den ar fostu anseo agus é ina stocach og agus
chaith sé pdirt mhaith da shaol ann. Bhi feirm
bhrea ag muintir Mhic Giolla Shionnaigh i
gCeann na Leargaidh mar a luaigh mé cheana
féin. Bhi talamh acu amuigh in aice le scoil
Cheann na Leargaidh agus fosta thios in aice le
Lag na hUillinne, dit a dtugtai an ‘lag’ air. Ba
talamh curadoireachta a bhi i gcuid mhaith de
seo ach bhi neart talaimh féaraigh ann comh
maith. Bhi lear trealaimh feirmeoireachta i
gconai fan teach agus is cinnte go raibh
tarracoir ansin i bhfad sula raibh siad ar
fheirmeacha eile. Bhi ‘farmall cub’ dearg acu
agus ba Den a bhiodh brea broduil as féin agus
¢ amuigh ag obair leis. Bhi cuid mhor oibre ag
baint leis an fheirm mar go raibh tréad mor
eallaigh acu fosta, ba bainne ina measc agus
ba ghnach leo bainne a sholathar do

theaghlaigh eile.

Ni raibh bean sa phardiste a d’oibrigh comh
dicheallach ar fheirm agus a rinne Cassie, ni
raibh aon ghné den obair fheirme nach raibh
lamh aici ann agus ba i a bhliodh na ba uilig.
Agus cé go mbiodh si de shior ag obair bhiodh

» A A3

Den ar an “cub”

Ach is
cuimhin liom go maith maidin Domhnaigh

aoibh lach fhailtivuil i gconai uirthi.

amhdin ar chur mé fearg go leor uirthi. Bhi
veain ag Den sna caogaidi, ceann glas a raibh
fuinneoga ar na taobhanna. D ’fhagadh sé an
veain ina shui ar an tsraid cois an scioboil
nuair nach mbeadh sé a usdaid. Ba ghnach liom
féin léimint isteach is amach inti agus a bheith
ag tarraingt ar an roth stiurtha, mo shamhlu

féin ag dul amach an bealach mor ar luas na
gaoithe. De réir dealraimh an mhaidin dirithe
seo chaith mé [ amach as giar agus chas mé an
roth stiurtha thart rofhada agus d’imigh an
veain le fana sios an tsraid. Léim mé féin
amach aisti sula ndeachaigh si rofhada ach ar
shiul leis an veain isteach sna seisreacha agus
sna cliatha fhuirste a bhi ina lui taobh istigh de
bhallai na sraide. Ni raibh Den fan teach ach
rith Cassie amach as an teach nuair a chonaic
sl an veain ag dul thart leis an fhuinneog agus
is bred feargach a bhi si liom. Ach silim ag an
am chéanna go bhfuair si faoiseamh mor nuair
a chonaic si mé ina sheasamh ansin agus nach
thiar faoin veain a bhi mé! Agus ma bhi si
feargach liom cha dtiocfai a bheith ina dhiaidh
Sin uirthi.

Choinnigh mé amach as cosan Den go ceann
fada go leor ina dhiaidh sin. Cé go raibh Den
lan grinn agus cleasaiochta in amanna,

d’fhéadfadh sé a bheith confach agus goirgeach
go leor fosta agus bhi amanna eile ann a mbu-
aileadh taomanna feirge é gan moran cuise
agus nuair a tharlodh sin chaithfi a réim féin a

G
= ST

Cassie Nic Giolla Shionnaigh

thabhairt do. Ach sin agus eile ba chuma ca
mbeadh sé ag dul ar an tarracoir thabharfadh

se mise leis dda mbeinn thart, ag cur no ag
cruinniu prdtai, ag cur amach aoiligh, ag
sabhdil féir, ag sabhdil mona, ag tarraingt
uisce, no ag coiriu sconsai. Dar ndoigh mar lu-
ach saothair ar cibé timireacht a dhéanfainn do
ligfeadh sé domh an tarracoir a stiuradh. Ba
mhor an t-dbhar maimh a bhiodh ann domh
féin a bheith ag insint do phaisti eile go raibh
mé ag ‘tiomdint tractor Den Mhdire’.
Macasamhail ti feirme ar bith da leithéid bhi
cuid mhor ag dul ar aghaidh i gconai fan teach
agus daoine ag teacht is ag imeacht, rud a
d’fhag nach raibh easpa cuideachta ariamh
ann.  Chaitheadh seanChiti a cuid ama fan
chistin agus tchim 1 go foill agus i crom os
cionn na tine ag déanamh ‘pancakes’ agus ba
seo rud a rinne st go rialta agus a Dhia! nach
iad a bhi blasta agus nach ise a bhi fial. ~ B’i-
omai trathnona Sathairn agus i ina seasamh sa
choirnéal ag smudadil a ba ghnach léi cupla
ciarsur poca a chaitheamh chugam. Ni cuimhin
liom i ariamh ide béil a thabhairt domh nd
bagairt orm agus ta mé cinnte go dtug mé an
t-abhar sin dithe minic go leor. Fuair seanChiti
bas i mi Marta 1965 agus [ naoi mbliana déag
agus na tri scor.

Maidir leis an veain a luaigh mé tamall 6 shin
ba seo an veain a bhi le Den an Domhnach sin
a chuaigh muid go Leitir Ceanainn a raibh na
Dunaibh ag imirt i gcluiche ceannais peile na
Contae sa bhliain 1957. Is cuimhin liom go
maith go raibh Hughie Carr (Hughie Fhanada),
Micheal Mor Mac Giolla Bhride (Micheal
Dhonchaidh Mhichedil) agus a uncail Paidi,
agus Antoin a’Dochartaigh (Antoin an Oiledin)
leis agus lena chois sin bhi mé féin agus Danny
Connor; bhi mise tarraingt ar ocht mbliana ag
an am agus Danny cupla bliain nios sine. Nil
moran cuimhne agam ar an chluiche féin ach ta
cuimhne mhaith agam ar chupla eachtra a
tharla ina dhiaidh sin. Dar ndoigh tugadh
ruaig isteach i roinnt tithe leanna i ndiaidh an
chluiche agus nil cuntas ar an lion ‘cream
sodas’ a ceannaiodh domh féin agus do Danny.
Ansin tugadh muid isteach i mbialann agus
leathbealaigh frid an bhéile tosaiodh ag
argoint, cur i gcéill dar ndoigh, faoi cé a bhi
dul a ioc as an bhéile. Ta cuimhne agam go
raibh mé féin agus Danny imnioch go leor faoi
seo mar dar ndoigh cha raibh leathphingin rua
fagtha idir an bheirt againn, chan moran a
bheadh linn cibé is docha, agus cha raibh

baruil ar bith againn gur ag magadh a bhi siad.
I ndiaidh an bhéile cuireadh an bheirt againne
isteach sa veain ansin a fhad agus bhi na fir ag
ol cupla deoch eile. Ni cuimhin liom cad é
comh fada agus a bhi muid ansin ach is
cuimhin liom go maith go raibh géarghd
againn don leithris i ndiaidh an méid a bhi dlta
againn ach ni raibh mordan a thiocfadh linn a
dhéanamh faoi sin agus muid pdircedilte ar
phriomhshrdid Leitir Ceanainn. Bhi muid i
gcruachas ceart nuair a thug duine againn faoi
deara go raibh poll in aice le doras cuil an
veain.  Ni raibh doigh ar bith eile as !!
Choimhéad muid an sruth uisce ag redchtail
sios srdid Leitir Ceanainn agus dr gcroithe
amuigh go dtabharfai faoi deara é, nil a fhios
agam cad chuige? Caithfidhse gur phill na fir
ar ais go gairid ina dhiaidh sin mar tugadh faoi
deara an t-uisce agus ba Micheal Mor a
labhair:  ‘Den’ ar seisean, ‘caithfidhse go
bhfuil leak sa veain seo! Dar ndoigh bhi a fhi-
os acu go damanta maith cad é a bhi ann ach
cha dtiocfadh leo an deis a ligean thart gan
giota magaidh a dhéanamh. Shiuil siad thart
fan veain ag amharc agus ag scrudu, ag
magadh is ag gairi. Ansin léim Den isteach sa
veain agus achan ghdire aige. ‘Ta mé den
bharuil gur sna gasurai ta’n leak’! ar seisean.
Sa bhliain 1960 posadh Violet ar Phadraig O
Gallchdir, Paidi Mhici Mhdnais as an Ghliob
agus chuaigh siad a chonai ansin i dteach
Phaidi ar an Ghliob agus bhi cuigear clainne
acu, Sally, Séamas, Johnny, Mary Teresa, agus
Micheal agus ta siad uilig ina gconal agus
posta sa cheantar.

Ar an 30u ld de Nollaig 1964 phos Den Mhdire
¢ féin Bidi Duffy as Baile a’tSléibhe. Rinne sé
athchoiriu ar an teach beag ar an Mhuirleog
inar rugadh agus inar togadh é féin ann agus
chuaigh siad a chonai ansin. Ach chuaigh Den
isteach i ndrochshlainte agus fuair sé bas sa
bhliain 1973. Ta Bidi beo beathach go foill
agus [ ag fail an chuid is fearr de churam agus
d’aire ona nia Dinis Duffy agus a bhean
Madge. Ta si anois ar dhuine de na daoine is
sine sa pharoiste agus 1 tri bliana on chéad
agus suil againn uilig go bhfeicfidh si an céad
agus tuilleadh lena chois.

Ni raibh an tslainte go romhaith ag Cassie agus
[ ag dul siar in aois agus leoga cha raibh seo
tuillte aici i ndiaidh chomh crua agus a
d’oibrigh si i rith a saoil. Ba mhor an trua
nach bhfuair si faoiseamh agus deis sult a
bhaint as an saol ag deireadh a cuid laetha ach

ni sin mar a bhi. Fuair si bds ar an 9 Feabhra,
1985.

Nuair a fuair seanChiti bas sa bhliain 1965
d’aistrigh Paidi agus Violet on Ghliob go
Ceann na Leargaidh.

I ndiaidh do Phaidi monarcha Mhic Nutt a
fhagail sa bhliain 1970 d’oibrigh sé go
lanaimseartha ar an fheirm. Bhi saibhreas mor
Gaeilge ag Paidi, stor scéalta agus é lan
seanchais agus lena chois sin bhi sé tugtha den
ghreann. Ba chuideachta iontach a bhi ann.

Agus cosuil le muintir Mhic Giolla Shionnaigh
féin bhi sé fial flaithiuil agus ina scoth
comharsan. Ach ar an drochuair fuair sé bas
nuair nach raibh suil leis sa bhliain 2004.

Nil an gleo, daoine ag teacht is ag imeacht,
buireach eallaigh, tafann madaidh, gragail
agus scolgarnach na n-éanlaithe feirme nd na

PR e gl e e SN e o

Ml'cﬁedl Mac Laifeartaigh, Cassie Nic Giolla Shionnaigh, Aodh
Mac Laifeartaigh, Maggie Nic Giolla Shionnaigh (Elec) agus
Madire Mhic Giolla Bhride (Maire Eoin)

fuaimeanna feirme eile a bhi le cluinstin fa
theach Isaac ansin nios mo. Cosuil le cearta
Mhic Gairbhe ta an ré sin thart agus muid
anois istigh i ré mor na teicneolaiochta. Nach
orainne a bhi thart san am sin a bhi an t-adh go
bhfuair muid blas agus taithi bhrea ar an
seansaol agus a ndeachaigh leis.

Ta Violet ansin léi féin anois ach nach deas di
go bhfuil a clann agus a cuid garphdisti thart
uirthi le cian a thogdil di agus le spreagadh a
thabhairt dithe nuair a bhionn sé de dhith.

ko ok ok

Ceach Shéarlai Oh4&ibhi.

Bhi teach Chlann Mhic Giolla Shionnaigh no
teach Shéarlai Dhaibhi mar ab fhearr aithne
air fan cheantar ar an chrioch thoir den bhaile

fearainn. Bhi feirm den scoth anseo, cuibhrinn
bhredtha a redchtdil sios go Lag na hUillinne
agus talamh cnocach thuas ar chul an ti a bhi
foirsteanach do chaoirigh. Bhi gairdini ull
agus toibreacha fioruisce thart fan teach agus
an chuid ab fhearr de threalamh feirme acu.
Choinnigh siad tréad mor bo bhainne agus bhi
neart éanlaith tis acu fdan ait fosta; cearca,
lachain agus turcaithe.

Ina gconai anseo ag tus an chéid dheireanaigh
bhi Robert, Tom, Davy, Dick agus Maggie
Davy an t-aon duine acu a bhi posta. Bhi sé i
gceannas ar na doirseoiri in Ostlann Ros na
Binne ag tus a shaoil (Davy beag a thugtai air)
agus ansin nios faide anonn ina shaol thart fian
bhliain 1935 thég sé Ostlann na Trd (Beach
Hotel) sna Dunaibh. Bhi Davy beag ar dhuine
den triur a roghnaigh an Tiarna Liatroma le
dhul go Sasana le gunnai a cheannacht agus a
thabhairt go hEirinn do na Ulster Volunteers,
rud a d’éirigh leo a dhéanamh. Thug siad lod
gunnai i dtir i Rawros ar bhad de chuid an Ti-
arna sa bhliain 1913.

Mar a duirt mé ba Davy Beag an t-aon duine
acu a bhi posta agus bhi cuigear clainne aige,
Mosie, Davy, Charlie, Ruby agus Irene. Bhi
Irene ina banaltra sna Sé Contae agus ni raibh
si posta. Bhi Davy agus Charlie ar shiul as
baile ach bhi Mosie thart bunus an ama ach ni
raibh sé posta.  Bhi Ruby pdsta ar an
ealaiontoir Taylor Carson agus bhi beirt

mj - "‘1&/

Davy Beag

Eagran 20 9

clainne acu, Michael agus Patricia. Ta an
bheirt acu ina gcénai i mBaile Atha Cliath. Is
abhcoideach sinsireach é Michael.

Ba Robert an duine ba shine acu agus d’oibrigh
sé fein agus Tom go dicheallach ar an fheirm i
gCeann na Leargaidh. Chaith Dick an chuid
ba mho da shaol i Meiricea ach thagadh sé ‘na
bhaile go rialta. Ba Maggie an t-aon bhean a
bhi sa teaghlach agus bhi si geallta la den tsaol
ar Joe Mc Nutt ach bhris sin suas agus chuaigh
siad a mbealach féin. Nior phds si ariambh.

Ba ghndch le Annie Rooney cuid mhaith ama a

Ostlann na Trd

chaitheamh fan teach ag timireacht agus i ina
paiste. Ba dhaoine lach dea-chroioch a bhi
iontu. Bhi laethanta mora fan fheirm a mbiodh
Annie ansin ag cuidiu le Maggie, la a mbiti ag
baint phratai, ag bualadh coirce, né ag cur is-
teach an fhéir. Ba ghnach le meitheal a bheith
ansin ar na laethanta dirithe seo agus bhiodh
Annie agus Maggie gnothach ag ullmhu na
mbéili. La mor eile a bhiodh acu nd an ld a
mbiti ag bualadh bainne, bhi tréad mor eallach
acu agus ba Maggie 1 féin a rinne iad uilig a
bhli.

Bhi cuimhne mhaith ag Annie ar cheann de na
laethanta a raibh Dick ag imeacht ar ais go
Meiricea agus chuir sé ceist uirthi cad é ba
mhaith léi ¢ ceannacht dithe. Ddadr ndoigh
girseach 0g naoi no deich de bhlianta cad é eile
a dearfadh si ach babog. Shil Annie gur sin a
dheireadh agus chomh luath agus a bheadh
Dick ar shiul amach cnoc an Station go mbeadh
dearmad déanta aige den bhabog. Ach chan
sin mar a bhi mar an chéad uair eile a thdinig
se chun an bhaile as Meiriceda bhi babog dheas
aige d’Annie a bhi déanta suas go halainn is-
tigh i mbosca. Shil Annie an saol don bhabog
seo a bhi faighte aici agus is cinnte nach raibh
moran pdisti fan dit sna triochaidi a mbeadh
babog acu. Bhi Annie i ngra lena babog agus i
go maith isteach sna déaga ach la amhain agus

[ amuigh ag obair thug a mathair ar shiul an
bhabog do thachran eile. Nuair a hinsiodh seo
d’Annie i ndiaidh a theacht ‘na bhaile di bhi si
croibhriste agus rinne si a gearan a chur in iul
go laidir da mathair ach ni raibh d’amhail ag a
mathair uirthi ach a ra léithe go raibh si *
ag éirigh roshean do bhabdga’

Fuair Maggie bas sa bhliain 1939. Thainig Dick
‘na bhaile as Meiriced agus é i ndrochshlainte.
Bhi a bhanaltra féin aige sna blianta deir-
eanacha seo le hamharc ina dhiaidh agus le
haire a thabhairt do mar go raibh sé, de réir
cosulachta i bpian mhor bunus an ama. Fuair
seé bas sa bhliain 1950. Mosie, mac le Davy, an
duine deireanach a rinne conai sa teach ach
thréig seisean an teach bred seo sna caogadai
agus fa cheann traidhfil de bhlianta ina dhiaidh
sin bhi an teach ag titim as a chéile agus char
deineadh obair chothbahdla ar bith air. Ba i
gCarraig Airt a bhi conai ar Mhosie sna
blianta deireanacha agus fuair sé bds ansin sa
bhliain 1980.

Fagadh Ostlann na Tra ag Ruby agus rinne si
féin agus a fear céile Taylor Carson é a
redachtail go dti tus na seachtoidi. Fuair Ruby
bas roinnt blianta ¢ shin ach ta Taylor beo
beathach go foill agus é in lonad seandaoine i
mBaile Atha Cliath congarach don dit a bhfuil
conai ar a mhac Michael. Shocraigh Michael
timpeall is deich mbliana 6 shin coiriu iomlan
a dhéanamh ar an tseanteach agus chuir sé bail

.’.‘1 p

Dick Mac Giolla Shionnaigh

bhrea air. Is teach saoire ata ann anois do fhéin
agus da chlann.

Curtha to cheite ag Aodh Mac /a/feaﬁb‘a/}é.

Paidi Mhici agus Mosie Mac Giolla Shionnaigh

Clocha, Clocha, Clocha.

An 13 faoi dheireadh chuala mé fear ag ra “Ard, nil
iontu ach sean chlocha.” Chuir s€ mé ag smaoineamh ar
an fhocal ‘clocha’ agus ag amharc thart domh ar nddiche
an chéad rud a thug mé fa dear na balla cloiche. Leoga ta
go leor acu thart anseo agus chan inniu na inné a tégadh
iad. Is iomai uair a smaoinim ar na fir a thég na ballai sin.
Creidim nach raibh ‘Celtic Tiger’ ar bith thart san am sin
agus gur iomai la crua a chaith na daoine sin ar an
ghannchuid agus b’fhéidir na clocha sneachta ag titim.

Nuair ata méid airithe i gcloch, ni cloch ata ann nios
mé ach carraig. Ach ab é go raibh carraigeacha againn, ni
bheadh cnoic na sléibhte againn. Smaoinigh ar sin: Ca leis
a mbeadh Na Dunaibh cosuil gan Gainne Mor? No Tir
Chonaill gan an Mhucais na an Eargaill No6 Ciarrai gan
Carn Tuathail? Agus ar nddiche an domhain gan Everest
agus na Himalayas? Ni bheadh an chuma chéanna ar
Chontae an Chlar gan Beanna Mothair ach oiread.

Aris amharc ar ainmneacha na mbailte agus sraid-
bhailte uilig a bhfuil baint acu le clocha agus car-
raigeacha: Cloch Ban (ar an taobh thoir), Carraig Airt,
Clochan in aice le Gleann Fhinne, Cloch Glas in iarthar na
contae, An Clochan Liath, Carraig Fhearghuis, Carraig na
Sitire, ‘Stoneybatter’agus Carraig na Sionainne.

Aris ta carraigeacha ar a bhfuil cli agus cail: Carraig
Ghoill, Carraig na bhFrancach, Carraig na Spainneach,
congarach do Ailt 2’ Chorrain, it a ndeachaigh long mhér
de chuid an ‘Spanish Armada’ go téin na farraige sa bhliain
1588, agus ar nddiche Carraig Gibraltar.

Carraig Ghoill

e

Tchithear domh go bhfuil baint ag cdrsai creidimh le
clocha fosta. Mar shampla, is le clocha a maraiodh an
chéad mhairtireach, Naomh Stiofan. Nuair a labhair fosa le
Peadar duirt sé: “Is ti Peadar agus is ar an charraig seo a
thégas mé m’eaglais.” Leoga is € is ciall leis an focal Laidin
‘petrus’ (6na bhfuair Peadar a ainm i mBéarla) na carraig.
Nar dhuirt an Tiarna “Cibé ata saor caitheadh sé an chéad
chloch” an t-am sin a beireadh ar an bhean bhocht a bhi
ina peacach? Nuair a thdinig na saighditiri go dti an tuama
maidin Dhomhnach Casca bhi an charraig mhor curtha ar
leataobh. Nuair a dhéanann daoine tagairt den ‘chloch is
mé ar mo Phaidrin’ is ar an phointe is tabhachtai a bhionn
siad ag tracht air. Agus nar bhuail Maois ar chloch 6nar
thainig uisce nuair a bhi na Giudaigh amuigh san fhasach?

Ni creideamh an t-aon abhar a bhfuil baint aige le
clocha. Smaoinigh ar an cheol. Bheadh cuimhne ag cuid

agaibh ar ‘The Stone Outside Dan Murphy’s Door’ n6 ‘The
Rocky Road to Dublin’ agus ‘Rhinestone Cowboy’. Ta an
grupa cluiteach sin “The Rolling Stones’ a bhionn ag dul den
‘rock music’!  Agus ar ndodiche caidé fan cheoltoir Dickie
Rock?

Ta baint ag clocha le cursai feirmeoireachta fosta.
Cuireann an feirmeoir cloch ghorm ar na pratai leis an
aicid dhubh a choinneadil ar shial uathu. Agus ansin nuair a
bhionn siad bainte is iomai cloch phratai a ceannaitear agus
td ocht gcloch sa chéad medchain. Bhi cloch speile ann
chun faobhar a chur ar speal né corran agus cloch mhuilinn
noé cloch bhré (quern stone) chun cruithneacht a mheilt le
plar a dhéanamh.

| ré na réamh-staire bhi An Chlochaois nuair a fuair
an cine daonna amach caidé’n doigh le tine a lasadh — bhain
siad Usaid as cloch ghaoine (flintstone). Na déan dearmad
de Fred agus Wilma ach oiread! Amuigh ar Oilean
Thoraigh, deirtear gur thiontaigh na hoileanaigh Cloch na
Mallachtai ar long chogaidh na Breataine sin ‘An Wasp’
agus chuir siad i go t6in na mara. Lenar linn féin rinne an
Dilseoir Michael Stone ionsai marfach i reilig Milltown i
mBéal Feirste.

Ar chuala sibh iomra riamh ar chloch dhomlais n6 ar
chloch dhuain? Muna ndearna, ta an t-adh oraibh mar is
rudai creathnach pianmhar ata iontu, de réir dealraimh —
‘gall stones’ agus ‘kidney stones’. Bhi cloch-an-chlditeach
san Eigipt fadé darbh ainm Cloch Rosetta agus leoga cloch
thar a bheith tabhachtach a bhi inti. Gan i ni bheadh bardil
ar bith ag na staraithe agus na seanddlaithe fa na
iairiglifeacha a thainig siad orthu le linn tochailt na bpirimidi
agus na dtuamai agus nach mér an chaill a bheadh ansin.

Ar cheann de na haiteacha is mé a tharraingionn
turasoiri air sa tir seo ta Clochan na bhFémharach n6 an
‘Giant’s Causeway’ i gContae Aontroma. Agus aris caidé
ata ann ach carn sean-chlocha!  Ach ar ndoiche
sean-chlocha an-speisialta atd iontu de thairbhe gur
shiolraigh siad 6 bholcan a tharla na milte bliain 6 shin agus
a d’'fhag na collin heicseaganacha sin déanta as basalt ata
chomh huathtil sin. Deir seanchaithe gur clochan a bhi
ann do na fathaigh Albanacha agus na fathaigh Eireannacha
sa doigh ‘s go mbeadh bealach acu frid an fharraige nuair a
bhi fonn troda orthu.

Mas den tsloinne Mac a tSaoir né Mcintyre thu, ta
achan seans gur 6 shaor cloiche a shiolraigh t4, fir ceirde
den chéad scoth a raibh ard-mheas orthu ar fud na tire:
chuala muid uilig scéalta fan Ghoban Saor. Bheadh baint ag
na daoine seo leis an bhun chloch, an chloch mhullaigh
agus cloch aoil, dar nddiche.

Maidir le clrsai maoine de ta na clocha l6mhara
(precious stones), seodra macasamhail diamaint, smaragaidi
(emeralds), raibini agus saifiri. Ag deireadh do shaoil ta
achan seans go gcuirfidh do theaghlach cloch chinn no

cloch chuimhneachain ar d’uaigh!

Smaragaid Rdibin Saifir

Diamant

Mar sin de an chéad uair eile a chluineann td “nil iontu
ach sean chlocha” ta i bhfad nios mé nd sin i gceist, n6 ni mar a
shiltear a bitear i gcénail

Caoimhin Mac a’Bhaird



Meitheamh 2008 Eagran 20 12
An Ceach MOR.

Is ctis mhor bréid do mhuintir an Tochtair drama eile a bheith
scriofa agus léirithe ag Proinsias O Cuilinn. Drama grinn atd sa
drama seo, cé go bhfuil sé lan feirge, anré agus caismirte. T2
Proinsias abalta scéal a insint go géar fealsunach agus ta tuiscint
iontach aige ar mheon an duine.

Chonaic mé an drama i1 gColaiste Ros Goill, ait a raibh slua aireach,

gaireach cruinnithe, agus is cinnte go raibh abhar gaire againn. Cha
deachaigh dha bhomaite ar bith thart nach raibh an dion a t6gail den
halla le tréan fuaime an phraota gaire 6n lucht éisteachta. Os rud ¢é
go mbeidh an drama le feiceail arfs le linn an tsamhraidh, nil mé fa
choinne ¢ a mbhilleadh agus an scéal a insint ach geallaim daoibh go
mbainfidh sibh an-sult as.

Is leor a ra go bhfuil an drama bunaithe ar landin a phill
abhaile 6 Shasana chuig dearthair a bhi ina bhaintreach.
I ndiaidh tamaill ag obair faoina stitir, shocraigh an
bheirt ar scéim leis an phiosa talaimh a thail uaidh.
Anois fagfaidh mé an scéal ansin, ach is iontach agus is
damanta an casadh ata in intinn na beirte agus is fior
chliste an doéigh a shniomhann Proinsias an rin
fealltach ata acu isteach sa drama.

Thiocfadh leat a rd go bhfuil tri phriomh phairt sa
drama, iadsan ag Proinsias é féin, Fiona Pasoma agus
Hughie Fina. Ta ceithre phairt iontach greannmhar ag
Tommy Clyde, Anthony Shuss, Hughie Fada agus John
Mhici Rua. Bhi na pairteanna eile ag Seosaimhin Ui
Bhuaidhe, Sean O Dochartaigh, Stiofan O Sibhledin
agus Joe O Cuilinn, iad uilig thar barr.

Chuaigh Aisteoiri Mhiobhaigh go dti an Fhéile
Naisiunta Dramaiochta i Luimneach leis “An Teach
Mor” i dtas mi na Bealtaine agus bhi siad ar an ardan
aris i nGlascha ar 6 Meitheamh. Beidh tuilleadh faoi

seo sa chéad eagran eile.
Finola Harte.

iad ag imeacht ar thuras go "Jungle King".

An Teach Moér

Dréama grinn le hAisteoiri Mhiobhaigh

a chur 1 lathair

1
gColaiste Ros Goill,
Na Dunaibh

D¢ Luain, 21 Tuil, 2008
8.00 i.n.

=1 =

Oioploma sa Shaeilze

Ciarsa Gaeilge pairtaimseartha san Ionad
Acmhainne, Na Dunaibh.
cursa seo a dhéanamh thar dha bhliain

Is féidir an

n6, do dhaoine ata liofa sa Ghaeilge,
thar bhliain amhain.

Ta an cursa seo faoi choimirce Ollscoil
Mhig Aodha, Doire agus is féidir lea-
nuint ar aghaidh uaidh agus Cuarsa
Céime a dhéanamh.

Dha oiche sa tseachtain ata i gceist agus
cuirfear tds leis na ranganna i mi Mean
Foémbhair.

Tuilleadh eolais 6 Chéim Aniar, Na
Dunaibh. Fon 074 9154830.

=

Seo thuas pictildr de phdisti Naionra Dhlar'mada
agus Ghrdinne a glacadh ar 6 Meitheamh agus

Campa Samhraidh 2008

Ta Campa Samhraidh Gaeilge 4 eagri ag
Coiste Céim Aniar do phaisti bunscoile idir
6 agus 12 bliana d’aois, 6n 28 Iuil go dti 8
Lunasa, in Ionad Chumann Luthchleas Gael
na nDunaibh. Ta an Campa seo oscailte
fosta do phaisti cuairteoiri ar mhaith leo
feabhas a chur ar a gcuid Gaeilge.

Beidh costas de €35 ann do sheachtain
amhain n6 €60 don choicis. Beidh na
habhair uilig déanta tri mhedn na Gaeilge
agus ta réimse leathan imeachtai a bpleanail
amuigh faoin spéir agus taobh istigh.

Le d’ait a chur in airithe cuir scairt ar Fiona
n6 Sally ar 074 9154830.

Coiste Forbartha Charraig Airt

Ta an coiste ag iarraidh agus ag achaini ar an phobal
aitidil a gcroi—dicheall a dhéanamh i gcomodrtas na
mBailte Slachtmhara agus i gcomértas an Baile Beo i
mbliana. Ma ta sé ar intinn agat do theach n6 d’ ait
gnoithe a phéinteail i mbliana, a luaithe a thig leat €
seo a dhéanamh is amhlaidh is fearr. Ta se
tabhachtach go mbeadh caighdean ard i gceist i gcur
i lathair na dtithe uilig ata taobh istigh de limistéir an
bhaile. Iarrtar ar an phobal cinnte a dhéanamh go
bhfuil an ait saor é bhruscair agus luifearnach agus
an caonach a bhaint as na "gutters ". Ma ta do
chdl-chlés le feicedil ag an phobal né ag na breithimh
jarrtar oraibh é a choinnedil go deas slachtmhar.

Ghlac an coiste leis an dualgas atmaisféar Gaelach a
chruthd sa cheantar agus beidh ceol traidisiunta Mhi-
obhaigh le cluinstin i rith an tSamhraidh. Beidh an
chéad oiche cheoil ar an 120 Idil in Ostan  Charraig

Airt agus beidh oiche eile faoin aer ag an chearndg le

ceoltoiri na haite. Gan aon dabht beidh priomh
imeacht an tSamhraidh ar sill i Halla an Phardiste ar
Dé Luain an 4u Lunasa ag 8 i.n. Beidh saibhreas ceoil
traidisiinta an cheantair a chur i lathair an phobail.
Beidh ceol, damhsa agus filiocht i nGaeilge agus i
mBéarla ann. Beidh fili an cheantair ag aithris a
geuid filiochta agus beidh file eile as an cheantar,
Frank Galligan, mar fhear an ti don oiche. Cuirfear
sonrai iomlain an chlair ar fail nios moille. Idir an da
linn is féidir libhse dhul i dteagmhail le bhur gcairde
ata as baile sa doigh is go dtig leofa na laethanta
saoire a phleanail thart ar na datai seo agus a bheith
pairteach sa cheiliiradh speisialta seo. Leirit iontach
a bheas anseo de na tréithe €agsula ata sa cheantar
- na caill ar do bheo é.

Feadaimo

Chaith Feadaimé an t-uisce amach an doras agus

thriomaigh sé a aghaidh. Bhi a sheanmhathair
ina sui sa chluid agus aoibh bheag gaire ar a
haghaidh. Shui Feadaimdé sa choirnéal ansin
agus € ag cuimilt a bhréga troma le sean-bhratog.
Bhi a athair ina shui le taobh na fuinneoige ag
coiriu pota gliomaigh.

Anois is aris chaith sé leathshuil ar Fheadaimo.
Cad é faoi Dhia a bhi Feadaimé ag déanamh
trathnéna samhraidh. De ghnath bheadh sé
amuigh leis na boic 6ga eile ag siul na mbaoithre
ag comhra agus ag cleasaiocht go h-uair an
mhean oiche. Sheas Paidi agus thdg sé aibhleog
on tine agus las sé a phiopa. Chuaigh sé a fhad
leis an leathdhoras agus d’amharc sé amach.
D’eéirigh an madadh 6n teallach agus bhain croi-
theadh maith as féin ach luigh sé sios ar ais nuair
a d’aithin sé nach raibh Paidi ag dul amach.
“Nach brea an trathnona é,” duirt Paidi. Cha
shilim go bhfuil an oiread gaoithe amuigh is a
mhuchadh coinneal. Leis sin |éim an coileach
suas ar an leathdhoras agus bhuail Paidi é lena
bhairéad. “Imigh leat, a ghadai gan mhuineadh,”
a duirt sé. Nior fhan an coileach ar an darna
buille agus anuas leis is achan ghairm uaidh ag
briseadh suaimhneas an trathndéna. “Isteach sa
phota a ba cheart a chur,” duirt sé, agus d’amharc
sé ar Fheadaimé6. “Chan fhaca mé brog ar do
chos ariamh ag an am seo don bhliain. Agus rud
eile de, cha chuirfea a leithéid de snas ar bhrdg is
an t-easpag sa teach pobail.” Nior thodg
Feadaimé a cheann ar chor ar bith. Shin Paidi é
féin ar leathuillinn ag amharc amach agus gach
aon smailc as an phiopa aige. Cha raibh sé ag
suil le seo. Ni raibh amhras ar bith fa dtaobh de,
bhi bean i gceist. Cad é’n doigh ar tharla seo i
ngan fhios d6? Bheadh air labhairt le Feardai
Ghracie Bhain. Eisean a rinne na cleamhnais
uilig faoin cheantar. Bhi gaol agus cleamhnas i
bhfad ro-thabhachtach lena leithéid de rud a
fhagail ag na boic 6ga. Cha bheadh a fhios agat
cén cineal mna a thiocfadh chun an ti. B’fhéidir
bean 6 theaghlach gan talamh, né bean gan spré,
nd nios measa aris, bean gan gaol le muintir na

haite. Bhi Paidi domhain ina chuid smaointe féin
nuair a chuala sé Feadaimé ag caint.

“Seo, lig amach mé, ta an trathnéna ag dul amu
agus ta piosa le dul agam.” Fear mér a bhi in
Paidi ach bhi seacht n-orlach ag Feadaim¢ air.
Chrom Feadaimé a cheann agus chuaigh amach.
Thug Paidi faoi deara go raibh na broga
ceangailte le chéile agus iad crochta ar a
mhuineal ag Feadaim6. Mairfidh na broga sin
tamall mas mar sin ata tu a gcaitheadh,” duirt se,
ach nior duirt Feadaimé a dhath. D’imigh sé agus
é ag feadail. Choinnigh Paidi a shuile air go
bhfeicfeadh sé cén bealach a raibh sé ag dul. Le
sin thainig mathair Fheadaimé isteach on
bhoitheach agus buicéad bainne lei. “Ca bhfuil
Feadaimé ag dul?” ar sise, “Ta cuma air go bhfuil
deifre air.” “Chan iontas ar bith sin, a Nuala,” a
duirt Paidi, gheallfainn bliain de mo shaol gur
bean ata ag fanacht ar mhac s’againne.” Thi-
ontaigh Nuala. “An bhfuil tu cinnte? Char
mhothaigh mise iomra ar bith ar bhean. Nil sé
ach ocht mbliana déag”. Rinne Citi casacht
bheag agus stad si den chniotéil. “An é nach
dtug tu faoi deara roimhe, a Nuala, gur fear atg i
do mhac. An fear is fearr sa phardiste gan
amhras ar bith,” duirt si. “An rud é nar aithin sibh
go raibh Feadaimé ag dul thart mar a bheadh cat
millte ag crénan 6 mhaidin go hoiche le tamall
anois?” “O, a Dhia,” arsa Nuala. “Caithfidh tu
rud éigin a dhéanamh, a Phaidi. Cad é ata ag
Feadaimo le tabhairt do bhean? Agus rud eile
de, nil mise ag iarraidh bean eile istigh anseo sa
mhullach orm go féill.” “Glac go socair &, a
Nuala,” duirt Paidi, nil duine ar bith ag caint fa
phoésadh go foill. Rachaidh mise a fhad le
Feardai Ghracie Bhain anocht agus socroidh
muid rud éigin.” “Nach raibh tu ag éisteacht, arsa
Nuala, “duirt mé nach raibh mé ag iarraidh bean
eile istigh anseo, agus nuair a thiocfas an t-am,
beidh focal le ra agamsa faoin chineal bhean ata
ag teacht isteach. Nil mise ag iarraidh mo shea-
naois a chaitheadh le cailleach nimhneach faoin
dhion chéanna.” Thosaigh Citi ag gaire. “Maise,
ma ta aithne ar bith agamsa ar Fheadaimd, cha
shilim go mbeidh focal le r& ag aon duine den
bheirt agaibh faoin bhean a  roghnoéidh sé.”

Nior chuala Feadaimo a dhath den chomhra seo
agus € ar a bhealach chun an Ghleanna, agus da
gcluinfeadh chuirfeadh sé iontas air. Ni raibh
Feadaimé ag smaoineamh ar phésadh ar chor ar
bith. Bhi sé go direach chun cuairt a thabhairt ar
theach Mhicheal Ui Dhubhaigh, an fear a
cheannaigh an bhé uaidh ar an aonach i gCarraig
Airt coicis 6 shin. Bhi inion ag Micheal ceart go
leor ach nior leag Feadaimé suil uirthi ach uair
amhain agus ba sin la an aonaigh. Ni raibh a fhi-
0s aige cé acu a bheadh suim da laghad ag an
chailin 6g seo ann ach bhi a fhios aige nach raibh
a dhath eile ar a intinn aige on la sin ach an cailin
seo. Grainne a bhi uirthi agus i dtaca le

Feadaimd de ni raibh a bualadh le féil thall n6
abhus. Ba i an cailin 6g ba bhreatha a casadh ar
Fheadaimé ina shaol agus bheadh luchair air da
gcaithfeadh si cupla focal ina threo gan a bheith
ag caint faoi phosadh. Ba shochma shuaim-
hneach an trathnéna é agus cha raibh sé i bhfad
ag baint plaic as a thuras. Shuigh sé ar dhroi-
chead bheag ag amharc siar ar theach Mhicheail
agus chur sé air a bhréga. Bhi siad chomh glan
le bonn ur ach san am chéanna mhothaigh sé go
raibh sé ag cailleadh uchtaigh agus bhi a bhéal
chomh tirim sin nach raibh a fhios aige cé acu a
bheadh sé abalta labhairt leis an chailin seo ar
chor ar bith.

Bhi sruthan beag thios faoi agus d’6l sé braon
amach as. Nuair a d’éirigh sé bhuail cloch é sa
chloigeann agus thit sé ar a dhroim isteach sa
tsruthan.

Chuala sé gaire agus daoine ag caint ach ghlac
sé tamall beag air an mearbhlan a ghlanadh 6na
cheann. D’éirigh sé agus d’amharc suas ar an
droichead. Bhi cuigear ag stanadh anuas air. Fir
mhora uilig a bhi iontu agus d’aithin Feadaimo
iad. Clann Mhic Suibhne a bhi ann agus nior
scéal maith ar bith ab ea seo d’Fheadaimé. Bhi
droch-chlu orthu agus ni hannamh a thég na boic
chéanna racan ar aonach no6 ar ocaid phoibli ar
bith den tsort sin. Labhair Dinni, an dearthar is
sinne. “Cad é ata fear na bhfaochog ag déanamh
fan bhaile s’againne trathnéna mar seo?” “Gadai
ata ann” arsa fear eile acu. “Déarfainn go bhfuil
sé go direach ag feitheamh ar an dorchadas lena
dhroch-ghniomh a dhéanamh” Bhuel, a Mhici
Og,” arsa Dinni, “b’fhéidir go bhfuil an ceart agat,
agus ma ta, cad € do bharuil a ba cheart duinn a
dhéanamh leis.” Bhi an fhuil ag dul isteach ina
shuil agus chuir Feadaimé suas a lamh le € a
ghlanadh. “O”, arsa Dinni, “ta sé gortaithe. An
bhfuil sin nimhneach, a ghasuir bhig? Mhothaigh
Feadaimé an fhearg ag éirigh ann ach choinnigh
sé smacht air féin. Bhi siadsan ar an droichead
agus eisean i bpoll. Cha chuirfeadh sé isteach na
amach orthu tuilleadh cloch a chaitheadh anuas
sa mhullach air. Ghlac sé coiscéim suas agus
bhuail cloch eile a ghualainn. “Na bog thusa
orlach, a dhiulaigh,” arsa Dinni. Sheas
Feadaim6. “Cad chuige an bhfuil sibh ag
déanamh seo?,” a duirt sé. Cha dear mise a
dhath oraibhse.” “Nior ioc tu cain an bhealaigh,”
arsa Dinni, “ta toistiun le hioc ar an droichead
seo.” “Ni raibh a leithéid de rud ann ariamh,” duirt
Feadaimé. “Bhuel ta anois”, arsa Labhraidh.
Fear ard caol a bhi ann agus bhi casadh sa tsuil.
Thog sé cloch eile agus thaispeain sé ¢é
d’ Fheadaimé. “Ta cuig soicind agat leis an chain
a ioc, agus muna ndéanann tu sin bhéarfaidh mé
seo duit idir an da shuil.

“Seo an doéigh a bhfuil sé, a Labhraidh,” duirt
Feadaimo, “da mbeadh sé ar intinn agam do
chain a ioc, nil leathphingin liom, so ta sé go réidh

Eagran 20 15

agat an chloch sin a scaoileadh uait. Cibé ar bith,
leis an tsuil cham sin ata agatsa ni shilim go
bhfuil mé i gcontuirt mhér ar bith.” Bhi Labhraidh
tégalach fana shuil agus bhi a fhios ag Feadaimo
seo go maith. Chaith Labhraidh an chloch ach an
t-am seo bhi Feadaimo réidh. Phioc sé an chloch
amach as an aer mar a bheadh sliotar ann agus
chaith sé ar ais é le achan unsa nirt a bhi ina
chorp. Bhuail an chloch Labhraidh idir an da shuil
agus thit sé mar a bheadh mala coirce ann.
D’amharc na dearthaireacha eile ar Labhraidh le
hiontas. Cha raibh siad ag suil le seo ar chor ar
bith agus romhall a lig Séamai, an fear ab dige,
scairt rabhaidh as.

Bhi Feadaimo istigh ina measc agus a dha dhorn
ag pléascadh a n-aghaidheanna. Thog sé Dinni
mar a bheadh babdg ann agus chaith sé trasna
an droichid é. Bhuail sé Séamai faoin smig agus
chuaigh sé téin thar cheann sios sa mhullach ar
Dinni. Thit an croi as an bheirt eile agus scaip
siad mar a bheadh caoirigh roimh mhadadh. Ni
raibh fagtha ar an droichead ach Labhraidh ach ni
raibh bogadh as. ]
Chuala Feadaimo scairt agus thainig Micheal O
Dubhaigh ina rith agus casur adhmaid ina lamh.
Shui Feadaimo. “Tchim go bhfuil mé ré-mhall le
cuidit a thabhairt duit,” a Fheadaimé. “Cha raibh
cuidiu ar bith a dhiobhail ormsa le muineadh a
chur ar scaifte mar sin” a duirt Feadaimé. “Ach
san am céanna, ni thuigim an fath ar thosaigh si-
ad ormsa. Cha raibh baint ar bith agamsa leofa
ariamh.” Thainig srannfach beag as béal
Labhraidh. “Nil sé marbh cibé” duirt Micheal,
“ach beidh cloigeann nimhneach air ar feadh
tamaill.” Sheas Feadaimd, “ni eisean an t-aon
duine a bhfuil cloigeann nimhneach air,” ar
seisean. “Goitse,” arsa Micheal. Caithfidh mé
rud éigin a dhéanamh faoin chnea sin.” Bhi
Grainne ina seasamh ag an doras nuair a fuair
siad a fhad le teach Mhicheal agus ni raibh ar
intinn Fheadaimé ach go raibh a chuid bréga
salach i ndiaidh chomh curamach agus a bhi sé
leo.

Beidh an chuid eile den scéal sa chéad eagran
eile.

Ghlac Scoil Naomh Brid pairt i gcomortas EolaioChta i
mbliana. Bhi Ghiomhaiochtai Eolaiochta le déanamh ag
achan rang. Chuir mo rangsa, Rang ¢, an tionscadal le Chéile
don scoil. Bhain muid an ddmhachtain. Chuaigh mé féin,
Padraig Mac Fhinneachta agus Leéigh Aine Nic Jombhair go
Sligeach don bhronnadh. Bhi an-1a againn.

Ben Mac Giolla Bhride

Eagran 20 16

Ar Mhalaigh an Fhraoigh Dé Mairt, 10 Meitheamh.

T4 a thios againn ainmneacha na bpdisti,
Fionnuala, Fiachra, Conn agus Aodh. An
bhfuil a fhios ag aon duine agaibh ainm
an athar agus na mathrach?

An Mhaol Ruaioh 6n §hliob sa tsean-am.

